
Nin gafe in labɛnna ni Ameriki jamana ka cakɛda yiriwa 
sabatili kama diɲɛ kɔnɔ (USAID) ni GBAIA ka dɛmɛ ye.

Tata ye npogotiginin ye. A si bɛ san seegin na. 

A tɛmɛna a filanw na nka a ma don kalan na. 

Seba t'a somɔgɔw ye. Kalanso t'u ka dugu la.

Samiyɛji ma foori ka ɲɛ ɲinan. Tilema selen, 

Tata taara duguba kɔnɔ baaradenya la. Bange-

bagaw diɲɛna n'o ye. O n'a ka kɔɲɔminɛnkow 

nɔgɔya. O bɛ kɛ sababu ye k'a mansaw fana 

dɛmɛ du musakaw la.

Tata n'a tɔɲɔgɔn dɔw taara ɲɔgɔn fɛ galodu-

gu kɔnɔ. Tata jiginna a bɛnkɛ fɛ yen. Bɛnkɛ 

muso ye Tata bila jisumafeere la. A bɛ tilen  

ban bolimafɛnw ni ɲɔgɔn cɛ. Nɛnɛ ko t'o la janko 

funteni.

Sufɛ, Tata bɛ minɛnnɔgɔw ko. A lafiyawaati 

man ca. Hali tulonkɛ dɔɔnin, Tata t'o masɔrɔ. 

Tata tɛ da joona don si. Mɛlɛkɛnin in dun bɛ 

wuli du bɛɛ ɲɛ.



- 11 -- 11 -



- 12 -- 12 -

Tata ye waati jan k'o la. Yaalakafeere senfɛ, dɔ 

y'a wele. O ko : « Jisumatigi ! Jisumatigi ! Ee 

jisumatigi ! » 

Tata girinna k’a bɛ siratigɛ. Mototigi dɔ y’a fu-

ran k'a bin.

Tata kulela dewu ! Jama girinna ka n’a koori. 

A ja tigɛlen bɛ makaritɔkan bɛɛ la. 

A ko : « Waayi ! Ee Ala, ne tora a la bi koyi ! »

Ka Tata to kule la, lakanabaga dɔ nana. O 

gɛrɛla a la, k'a hakili sigi. Lakanabaga y’a kan-

to Tata ma : « I dade sa, a bɛ nɔgɔya ! » Tata 

y'a dade. Lakanabaga sɔrɔla ka mototigi minɛ 

k'o jɔ kɛrɛfɛ. 

Lakanabaga ni jama ye Tata bɔ sira kan.  

Lakanabaga ye sapɛripɔnpiyew wele. Olu nana 

joona ka taa ni Tata ye. Lakanabaga ni moto-

tigi taara polisiso la. O kɔfɛ, jama yɛrɛkɛra.

Sapɛripɔnpiyew sera ni Tata ye dɔgɔtɔrɔso la. 

Tata siranna dɔgɔtɔrɔw n'u ka finijɛw ɲɛ. A ye 

dɔ fara kasi kan. Sɛgɛsɛgɛliw y'a jira ko Tata 

numansen de karila. Dɔgɔtɔrɔw y'a furakɛ.

Furakɛli senfɛ, Tata kodiyara Mazɔri Bintu ye. 

Bintu ye furakɛlikɛlaw ka ɲɛmɔgɔ ye. Bintu ye 

Tata ɲininka : « E fitinin ni feere ! Kun jumɛn na 

e ma don kalan na ? » 

Tata ma se ka Mazɔri Bintu jaabi.

Bintu ni Tata masalala kosɛbɛ ! A ye Tata jati-

gila ɲini. O ɲinini in ye Bintu se Tata bɛnkɛ ma. 

Bintu ye Tata bɛnkɛ kumaɲɔgɔnya. A tilala ka 

a muso fana kumaɲɔgɔnya.

Bintu ko musomannin ka kalan nafa ka ca. A 

n'a mansaw fɔlɔ b'a nafa sɔrɔ. A nafa bɛ se 

Jamana bɛɛ ma. Bintu ma dan kalanko dɔrɔn 

ma dɛ ! A tilala ka denmusonin ka yaalakafeere 

kɔlɔlɔ dɔw fɔ.

Kuma ninnu ye bɛnkɛ n'a muso nisɔndiya. O kɔ, 

Tata ka wolosɛbɛn ni bolocisɛbɛn nana. Bɛnkɛ 

yɛrɛ taara u di Bintu ma. Bintu ye Tata tɔgɔ 

sɛbɛn kin kalanso la. Tata somɔgɔw wulila ka 

taga bonyamasegin kɛ Bintu ye

